
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 


অবহেলা, অবিচার,
অকৃতজ্ঞ দেশ।

অনায়াসে লাঞ্ছনার, যন্ত্রণার দিন

দিয়েছে তাদের হাতে তুলে।
সব স্বপ্ন ব্যর্থ করে ধূর্ত্ত শেয়ালেরা
প্রতিষ্ঠিত হয়ে আছে যে যার গুহায়।
এখানে আসবে সুদিন
অশোক, পলাশ কৃষ্ণচূড়া

ফুলে ফুলে ছেয়ে যাবে
বসন্তের নবীন উল্লাসে।
যৌবন হবেনা শেষ
অকাল মারীতে,

ঘরে ঘরে নবান্নের

গন্ধবহ বাতাসে বাতাসে

ভরে থাকবে দিবানিশি সমস্ত প্রহর।
এ স্বপ্ন অনেকে দেখেছে।

এ স্বপ্ন এখনো দেখে
এ মাটির কিছু কিছু লোভাতুর মন,
জন্মভূমি, মা আমার
তারা ত জানেনা
মৃত্যুর ফাঁদ পেতে চিরদিন বসে থাকবে
তোমার কুপুত্র যত
শয়তান জহ্লাদ,

নখে দন্তে শান দিয়ে

এইসব নরখাদকেরা
মানুষের স্বপ্ন ভেঙে দেবে।
এখানে স্বপ্ন দেখা বৃথা

